
საქართველოს მთავრობის 

განკარგულება №2056

2015 წლის 23 სექტემბერი 

ქ. თბილისი

სახელმწიფო საკუთრებაში არსებული უძრავი ქონების შპს „GLOBAL DEFENSE GROUP“-ისათვის პირდაპირი მიყიდვის ფორმით პრივატიზების შესახებ

 1. „სახელმწიფო ქონების შესახებ“ საქართველოს კანონის მე-18 მუხლის მე-3 პუნქტის შესაბამისად, სახელმწიფო საკუთრებაში არსებული, ქალაქ თბილისში, ქეთევან წამებულის გამზირზე (ნაკვ. 42/006) მდებარე მიწისქვეშა ნაგებობა №5, ფართით - 543.33 კვ.მ და მასზე წილობრივად დამაგრებული მიწის ნაკვეთი (მიწის (უძრავი ქონების) საკადასტრო კოდი: №01.17.13.042.006), პირდაპირი მიყიდვის ფორმით, 350 000 (სამას ორმოცდაათი ათასი) ლარად საკუთრებაში გადაეცეს შპს „GLOBAL DEFENSE GROUP“-ს (ს/კ: №404435250).
2. ამ განკარგულების პირველი პუნქტით გათვალისწინებული უძრავი ქონების საპრივატიზებო პირობებად განისაზღვროს: 
ა) საპრივატიზებო თანხის გადახდა შესაბამისი ხელშეკრულების გაფორმებიდან 1 (ერთი) თვის ვადაში;

ბ) შესაბამისი ხელშეკრულების გაფორმებიდან არაუმეტეს 12 (თორმეტი) თვის ვადაში პირადად ან/და მესამე პირ(ებ)ის მეშვეობით:
ბ.ა) სასროლეთის (ტირი) მოწყობის მიზნით, ამ განკარგულების პირველი პუნქტით გათვალისწინებული უძრავი ქონების რეკონსტრუქცია და აღჭურვა; 
ბ.ბ) ამ პუნქტის „ბ.ა“ ქვეპუნქტით გათვალისწინებული საპრივატიზებო პირობის შესრულების მიზნით, არანაკლებ 300 000 (სამასი ათასი) აშშ დოლარის (ეკვივალენტი ლარი) ინვესტიციის განხორციელება. 
3. შპს „GLOBAL DEFENSE GROUP“ ვალდებულია, ამ განკარგულების მე-2 პუნქტის „ა“-„ბ“ ქვეპუნქტებით გათვალისწინებული საპრივატიზებო პირობების შესრულების (მათ შორის, ვალდებულებ(ებ)ის შეუსრულებლობისათვის შესაბამისი ხელშეკრულების საფუძველზე დაკისრებული პირგასამტეხლოს გადახდის) უზრუნველსაყოფად, შესაბამისი ხელშეკრულების გაფორმებამდე, წარადგინოს ამ განკარგულების მე-2 პუნქტის „ბ.ბ“ ქვეპუნქტით განსაზღვრული ინვესტიციის არანაკლებ 10%-ის ოდენობის უპირობო და გამოუხმობი საბანკო გარანტია, რომლის მოქმედების ვადაც ამავე პუნქტის „ბ“ ქვეპუნქტით გათვალისწინებული ვალდებულებების შესრულების ვადას აღემატება არანაკლებ 4 (ოთხი) თვით. 
4. საქართველოს ეკონომიკისა და მდგრადი განვითარების სამინისტროს სისტემაში შემავალმა საჯარო სამართლის იურიდიულმა პირმა - სახელმწიფო ქონების ეროვნულმა სააგენტომ, ამ განკარგულების შესრულების მიზნით, განახორციელოს კანონმდებლობით გათვალისწინებული შესაბამისი ღონისძიებები.
პრემიერ-მინისტრი ი. ღარიბაშვილი
